
Taarsigassarsisitsisarfinnut aningaasalersuisarfinnullu aningaasaateqarnissamut piumasagaatit
nakkutilliinermilu piumasaqaatit pillugit Kalaallit Nunaannut inatsisip allanngortinnegarnissaa
pillugu inatsisip akuerineqarnissaa pillugu Inatsisartunut aalajangiiffigisassatut siunnersuut.
(Aningaasagarnermut Akileraartarnermullu Naalakkersuisoq)

Naalakkersuisut  inatsisissatut  siunnersuutaannut  qujanaq.  Siumumiillu  imaattumik
ogaasedqarfigissavarput.

Inatsisissatut siunnersuutit siunertaraa nunatsinni taarsigassarsisitsisarfinnut
aningaasalersuisarfinnullu  aningaasaateganissamut piumasagaatit nakkutilliinerillu  pillugit
piumasagaatinik soorlu aningaaseriviit Kalaallit Nunaanniittut aporfilersornegannginnissaata
qgulakkeernissaanik siunertaralugu inatsimmik suliagarneq.

Kalaallit Nunaatami aningaaserivegarnermut oqgartussaaffik pillugu suli ogartussaasuunngilaqg,
tamanna suli gallunaat nunaata oqgartussaaffigimmagu.

llisamasatsituullu qallunaat nunaat EU-mi ilaasortaavoq taamaattumillu piumasaqgaatinik
teknikiusorujussuartut angummatilertarnera ilisimaaralutigu, illuanilu Kalaallit Nunaat EU-mi
ilaartaannginnera  tunngavigalugu inatsisit EU-mi atuutilersinneqarsimasut  nunatsinnut
eqquinerlussinnaasarnerat pisinnaasarluni. Taamaattumik Naalakkersuisut inatsisit uumap
nunatsinnut sunniuteqarnerlussannginneranik qulakkeerinninniarnerat Siumumiit tamakkiisumik
ilalerparput.

Siorna nunarput inatsisit makkununnga assingusut eqqornerlorujussuangajakkaat Siumumiit
arajutsisimanngilarput. Tassami aningaaseriviit innuttaasunut aningaasanik attartorniarnerminnut
atatillugu periarfissaat ajorseriarujussuangajappoq, soorlu illusiniarnermi imaluunniit nalituunik
pitaarniarnermi  Finanstilsyn-imiit  nunarput illusianiarnermi  taarsigassarsisitsisarnermik
ingerlatsisoqartannginneranik sagqummiussilersaaleraluarnera ilisimagatsigu. Qujanartumillu
tamanna Naalakkersuinikkut eqqummaarinnikkut pinngitsoortinnegarpoq, taamaasilluni nunatsinni
aningaaserivinnut taarsigassarsiniartarfinnullu attartorniartarneq ajorseriarnissaa
pinngitsoortinnegarluni.

Tamakkorpiaat ilaatigut tunngavigalugit nammineq Inatsisartuni ilaasortatut siunnersuummik
suliagarnikuuvunga, ajoraluartumik ukiog manna angummatsinneganngitsoq kisiannili tamanna
uniffiginagu aappaagumut aaliangiiffigisassamik qgagitsinissara naatsorsuutigaara. Innuttaasut

nunatsinni ineriartortinneqarnissaat pingaartuummat Siumumiit suliniutit tamakku tunngavigalugit
ingerlateqqikkumaarpagut.

Siumumiit taamak ogaasegarluta siunnersuut ilalerparput, taamatullu isikkogartillugu
akuersissutiginissaa  innersuussutigaarput. Tassa  ataatsimiisitaliakkooggaanngikkaluarlugu,
isumagqaratta inatsit ajoquteganngitsoq piaartumik akuerinissaa innersuullutigaarput.

